
	1․ ՀՀ փոխվարչապետ Տիգրան Խաչատրյանի մոտ 21.08.2024թ. կայացած խորհրդակցության արդյունքներով կազմված N ՓՎ/98-2024 արձանագրության 2-րդ կետով ՀՀ արդարադատության նախարարության (այսուհետ՝ ԱՆ) գլխավոր քարտուղարին հանձնարարվել էր վեր հանել գործերի դասակարգման (միավորման) մեթոդաբանությունը՝ հանդես գալով համապատասխան առաջարկությամբ, ինչպես նաև ՀՀ ֆինանսների նախարարության հետ համատեղ քննարկել, ինչպես 2025 թվականի, այնպես էլ դրան հաջորդող տարիների պետական բյուջեում փորձագիտական ծառայություններ մատուցող ՊՈԱԿ-ների բյուջեների կազմման մեթոդաբանության փոփոխությունները:
Վերը նշվածի շրջանակներում կայացել է խորհրդակցություն և ՀՀ ֆինանսների նախարարության կողմից քննարկման է ներկայացվել փորձաքննություն իրականացնող ՊՈԱԿ-ների վերաբերյալ հետազոտություն, որտեղ կատարված վերլուծությունների արդյունքում արձանագրվել են փորձաքննությունների գործունեության ոլորտի և դրան ուղղված քաղաքականության հետ կապված մի շարք համակարգային խնդիրներ (ՀՀ կառավարության 11.11.2021թ. N1864-Լ որոշման վերանայում՝ հիմք ընդունելով, օրինակ, փորձաքննության բարդության աստիճանը, միասնական օրենսդրական և ենթաօրենսդրական դաշտի ձևավորում, փորձագետների որակավորման միասնական մեխանիզմների ձևավորում):
Միաժամանակ, ԱՆ կողմից շրջանառվել է «Հայաստանի Հանրապետության կառավարության 2021 թվականի նոյեմբերի 11-ի N 1864-Լ որոշման մեջ փոփոխություններ կատարելու մասին» ՀՀ կառավարության որոշման նախագիծ, որով առաջարկվել է փոփոխություններ կատարել փորձաքննությունների որոշ ենթատեսակների մասով առանձին օբյեկտի գնահատման չափանիշներում, սահմանել մի շարք նոր ենթատեսակի փորձաքննություններ, ինչպես նաև որոշ ենթատեսակների մասով միջին նորմատիվային ժամածախսը, օբյեկտի գնահատման չափանիշը և օբյեկտի արժեքը տարբերակել ըստ տարբեր հատկանիշների: Նախագծի վերաբերյալ ՀՀ ֆինանսների նախարարության կողմից առաջարկվել է այն ներկայացնել քննարկման ոլորտում գործունեություն ծավալող թվով 4 փորձագիտական կազմակերպություններին և վերջիններիս լիազոր մարմիններին՝ ստանալ վերջիններիս կարծիքները և դիրքորոշումները, որի նպատակով առաջարկվել է ձևավորել մասնագիտական աշխատանքային խումբ:
Ելնելով վերոգրյալից՝ հայտնում ենք, որ փորձաքննությունների գործունեության ոլորտը համակարգված բարեփոխումների կարիք ունի, խնդիրները մնում են արդիական և տվյալ ոլորտում առկա է ծախսակազմման անարդյունավետություն, ինչն էլ իր հերթին յուրաքանչյուր բյուջետային տարի հանգեցնում է հավելյալ բյուջետային ծախսերի հատկացման անհրաժեշտության:

2․ ՀՀ 2025թ. պետական բյուջեով նախատեսված ՀՀ կառավարության պահուստային ֆոնդի միջոցները նախատեսվել են՝ ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված ելքերի ֆինանսավորման նպատակով։ Հետևաբար, առկա անորոշությունների պայմաններում, ՀՀ կառավարության պահուստային ֆոնդի միջոցների հաշվին գումարի հատկացումը համարում ենք ռիսկային և առաջարկում ենք զերծ մնալ ՀՀ կառավարության պահուստային ֆոնդը որպես վերոհիշյալ ծախսի ֆինանսավորման աղբյուր դիտարկելուց:
Հարկ է նշել, որ փորձագիտական ծառայություններ մատուցող երկու կազմակերպությունների գծով (ՀՀ ԳԱԱ «Փորձաքննությունների ազգային բյուրո» և ՀՀ ԱՆ «Փորձագիտական կենտրոն» ՊՈԱԿ) գումարային փաստացի ծախսը 2023 և 2024 թվականներին կազմել են համապատասխանաբար 2,084,404.5 և 1,838,849.5 հազ դրամ, իսկ ՀՀ 2025թ. պետական բյուջով երեք ՊՈԱԿ-ների գծով ընդամենը ծախսը նախատեսվել է 1,938,974.3 հազ դրամ, որից 721,775.9 հազ դրամը՝ ՊՈԱԿ-ի գծով: Հետևաբար լրացուցիչ պարզաբանման անհրաժեշտություն ունի միայն ՊՈԱԿ-ի գծով 1,567,944.0 հազ. դրամի լրացուցիչ պահանջը:
Ելնելով վերոգրյալից՝ կրկին առաջարկում ենք հնարավոր սեղմ ժամկետում անդրադառնալ վերը նշված դիտարկումներին, իսկ մինչ այդ վերագնահատել պահանջվող գումարի չափը և դիտարկել խիստ անհրաժեշտ ծախսերը ՀՀ 2025 թվականի պետական բյուջեով ՀՀ քննչական կոմիտեի 1180 ծրագրի 11004 միջոցառման շրջանակում հատկացված ընդհանուր միջոցների հաշվին (անհրաժեշտության դեպքում միջեռամսյակային տեղաշարժ) կատարելու հարցը: Որպես այլընտրանք, կարող է դիտարկվել նաև ՀՀ 2025 թվականի պետական բյուջեով ՀՀ քննչական կոմիտեի կողմից իրականացվող ծրագրերի և միջոցառումների գծով տնտեսված միջոցների հաշվին կատարելու հնարավորությունը (մասնավորապես, ՀՀ քննչական կոմիտեի պահուստային ֆոնդ):
















































































3. Հարկ ենք համարում նշել, որ 27.08.2024թ. ՀՀ փոխվարչապետերի մասնակցությամբ կայացած ՀՀ 2025թ. պետական բյուջեի նախագծի շուրջ խորհրդակցության ժամանակ պայմանավորվածություն է ձեռք բերվել ներկայացնել օրենսդրական կարգավորումների փաթեթ՝ ԱՆ համակարգի կողմից լրացուցիչ եկամուտներ հավաքագրելու ուղղությամբ, որի շրջանակներւմ ԱՆ 03.10.2024թ. N /30.3/38975-2024 գրությամբ ՖՆ է ներկայացվել ««Պետական տուրքի մասին» օրենքում և հարակից օրենքներում փոփոխություններ կատարելու մասին» ՀՀ օրենքների նախագծերի փաթեթը (այսուհետ Փաթեթ): Խնդրում ենք ներկայացնել տեղեկատվություն նշված Փաթեթի կարգավիճակի վերաբերյալ:

	Ընդունվել է։
Փորձաքննությունների որոշ ենթատեսակների մասով առանձին օբյեկտի գնահատման չափանիշներում փոփոխությունների, նոր ենթատեսակի փորձաքննություններ սահմանելու, որոշ ենթատեսակների մասով միջին նորմատիվային ժամածախսը, օբյեկտի գնահատման չափանիշը և օբյեկտի արժեքը ըստ տարբեր հատկանիշների տարբերակելու, ինչպես նաև ընդհանուր առմամբ փորձագիտական հիմնարկների գործունեության կանոնակարգման վերաբերյալ հարցերով տարվում են աշխատանքներ:
Չնայած նրան, որ կատարվելիք փոփոխությունների ծավալների վերաբերյալ դեռևս չկա հստակ դիրքորոշում, խնդիրը շարունակում է մնալ օրակարգում: Նախատեսվում են աշխատանքային քննարկումներ՝ խնդրի՝ առավել բովանդակային և արդյունավետ լուծման տարբերակներ մշակելու համար:



















Չի ընդունվել։
ՀՀ քննչական կոմիտեի ստորաբաժանումներում 2025 թվականի 1-ին եռամսյակում քննվել է 40.657 քրեական վարույթ, իսկ 2024 թվականի նույն ժամանակահատվածում՝ 33.590 վարույթ, այսինքն՝ միայն եռամսյակի կտրվածքով վարույթների աճը կազմել է  7.067 քրեական վարույթ կամ 21%: Քրեական վարույթների շեշտակի աճով պայմանավորված՝ համամասնորեն ավելացել է նաև փորձաքննությունների քանակը: Հետևաբար, կարելի է արձանագրել, որ «Հայաստանի Հանրապետության քննչական կոմիտեի փորձաքրեագիտական կենտրոն» ՊՈԱԿ-ի (այսուհետ՝ ՊՈԱԿ) կողմից վերջին չորս ամսվա կտրվածքով իրականացված փորձաքննությունների քանակի աննախադեպ աճ է գրանցվել, այդ թվում՝ նաև փորձագիտական ծառայություններ մատուցող այլ կազմակերպությունների համեմատ:
2025թ․ չորս ամիսներին ՊՈԱԿ-ում ստացվել է փորձաքննություն նշանակելու մասին 4․325 որոշում, նույն ժամանակահատվածում փորձագետների կողմից տրվել է 3․442 եզրակացություն /հունվար՝ 973, փետրվար՝ 1․027, մարտ՝ 1․244, ապրիլ՝ 198/։ 3․442 եզրակացություններից 2․257-ը տրվել են Երևան քաղաքի փորձագետների կողմից, իսկ 1․185-ը՝ մարզային կառույցների փորձագետների կողմից։ 
Փաստորեն 2025թ. չորս ամիսներին ՊՈԱԿ-ի կողմից միջին հաշվարկով մեկ ամսում տրվել է 860, իսկ առաջին երեք ամիսներին՝ 1․081 եզրակացություն։ Էական տարբերությունը պայմանավորված է այն հանգամանքով, որ հատկացված գումարի սպառմամբ պայմանավորված՝ ապրիլին նախաձեռնողներին տրամադրվել են միայն վարույթով խիստ անհրաժեշտ եզրակացությունները։ Ներկայումս ՊՈԱԿ-ում առկա է կատարված ևս 900 փորձաքննություն, որոնց եզրակացությունները չեն տրամադրվել ֆինանսավորման բացակայության պատճառաբանությամբ: Հետևապես, եթե նշված 900 եզրակացությունների թիվը նույնպես ավելացնենք ապրիլի 30-ի դրությամբ կատարված փորձաքննություններին, ապա կստացվի, որ ապրիլին կատարվել է 1098 փորձաքննություն, իսկ մեկ ամսվա կտրվածքով կատարված փորձաքննությունների միջինացված քանակը կհասնի 1․085-ի։ 
Ավարտված 3․442 փորձաքննություններից 2․707-ը եղել է ՀՀ քննչական կոմիտեի, 731-ը՝ ՀՀ ոստիկանության, 3-ը՝ ՀՀ հակակոռուպցիոն կոմիտեի կողմից նշանակված, իսկ 1-ը՝ պայմանագրային հիմունքներով։ 01․01․2025թ․ դրությամբ անկատար փորձաքննությունների թիվը կազմել է  2․616։
«Հայաստանի Հանրապետության քննչական կոմիտեի մասին» օրենքի 47-րդ հոդվածի 3-րդ մասի համաձայն՝ ՀՀ քննչական կոմիտեի բնականոն գործունեության ապահովման համար չկանխատեսված ծախսերի ֆինանսավորման նպատակով նախատեսվում է քննչական կոմիտեի պահուստային ֆոնդ, որը ներկայացվում է բյուջեի առանձին տողով: Պահուստային ֆոնդից կատարվող չնախատեսված և հրատապ բնույթի ծախսերից են օրինակ՝ ՀՀ քննչական կոմիտեի հատկապես կարևոր գործերի քննության  գլխավոր վարչության կիբեռհանցագործությունների և բարձր տեխնոլոգիաների ոլորտում կատարված հանցագործությունների քննության վարչության կողմից պահանջվող սարքավորումների ծրագրերի և ծրագրային ապահովումներ ձեռք բերելը, ՀՀ քննչական կոմիտեի հիմնական մասնագիտական այլ ստորաբաժանումների համար առանցքային կարևորություն ունեցող  հատուկ տեխնիկական միջոցներ ձեռք բերելը (հատկապես այն պարագայում, երբ 2025 թվականի համար սահմանված միջոցառումների շարքում ներառված չէ «ՀՀ քննչական կոմիտեի տեխնիկական հագեցվածության բարելավում» միջոցառումը, տարվա ընթացքում մեծածավալ թարգմանությունների և հոգեբանի մասնագիտական ծառայությունների դիմաց վճարելը (որոնց համար բյուջեով տրամադրված ֆինանսական միջոցները չեն բավարարում) և այլն): 
Բացի այդ, ՀՀ քննչական կոմիտեի պահուստային ֆոնդի մնացորդը 06.05.2025թ. դրությամբ կազմում է 298.553.000 ՀՀ դրամ, ինչը 5 անգամ պակաս է ՊՈԱԿ-ի համար նախագծով նախատեսվող լրացուցիչ հատկացման ենթակա ֆինանսավորման չափից:
Ընդ որում հարկ է նկատել, որ ՊՈԱԿ-ում փորձաքննություն իրականացվում է ոչ միայն քրեական, այլ նաև վարչական վարույթներով, ի տարբերություն այլ փորձագիտական հիմնարկների, հետևաբար փորձաքննությունների եզրակացությունների տրամադրման ձգձգումները կարող են հանգեցնել այդ թվում` նաև վարչական վարույթների օրենքով սահմանված ժամկետների խախտման:
Ելնելով վերոգրյալից՝ գտնում ենք, որ ««Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և Հայաստանի Հանրապետության քննչական կոմիտեին գումար հատկացնելու մասին» ՀՀ կառավարության որոշման նախագծի վերաբերյալ ՀՀ ֆինանսների նախարարության գրությամբ ներկայացված առաջարկներն ընդունելի չեն, քանի որ նախագծով նախատեսվող ՀՀ քննչական կոմիտեին հատկացվող գումարն անհրաժեշտ է ՊՈԱԿ-ի բնականոն գործունեությունը և փորձաքննությունների կատարման ծառայությունների մատուցումն ապահովելու նպատակով:
 

Ընդունվել է։
Փաթեթը դեռևս քննարկման փուլում է։

















